ЗАДАННІ

Заданне 1. Гэтыя вершы можна не толькі чытаць, але і разглядваць, як разглядваюць будынак або карціну. Менавіта Сімяон Полацкі «маляваў» такія вершы. Як яны называюцца? Максімальная колькасць балаў – 1б.

 Заданне 2.  Адна з так званых цвёрдых формаў лірычнай паэзіі. Упершыню з’явіўся ў Францыі ў XIV стагоддзі, складаецца з 8 радкоў, першы, чацвёрты ды сёмы радкі строга супадаюць, тое ж датычыцца другога і восьмага радка. Дайце яму назву. Максімальная колькасць балаў – 1б.

Заданне 3. У даўнія часы ў гэты дзень тыдня забаранялася пачынаць сяўбу, ісці ў сваты, збірацца ў далёкую дарогу, бяліць печ, прасці, купаць дзяцей. Пра які дзень тыдня ідзе гаворка? Максімальная колькасць балаў – 1б.

Заданне 4. Расшыфруйце прозвішчы вядомых беларускіх пісьменнікаў: 
Міксам Човінбагда           
Кіртомз Ядлубя                     
Бяку Солак                              
Рімузділа Чівактерак            
Ксімам Нкат                           
Акян Пулака                           
Сіваль  Кабыў
Максімальная колькасць балаў – 3,5 б.

Заданне 5. Пра каго ідзе гаворка?
 Нарадзіўся ў Навагрудскім павеце. Наконт таго, вучыцца ці не вучыцца, у яго сумненняў не было. Закончыў калегіум у Шчучыне, у 1816 г. паступіў у Віленскі ўніверсітэт. Сябраваў з Янам Чачотам і Тамашам Занам. Дзякуючы ім ён стаў членам таварыства філаматаў, узяў сабе канспіратыўнае прозвішча “Жэгота”. Удзельнічаў у паўстанні 1830—1831 гг. у Беларусі. Вымушаны быў эмігрыраваць у Францыю, атрымаў прафесію горнага інжынера, а затым паехаў працаваць у Лацінскую Амерыку. 
Максімальная колькасць балаў – 1б.

Заданне 6. Замяніце рускамоўныя словазлучэнні аднаслоўнымі беларускімі адпаведнікамі
Максімальная колькасць балаў — 7,5 б.
1. Жена кузнеца — 
2. Участник застолья, званый гость —  
3. Гребец на лодке — 
4. Участник свадебного обряда — 
5. Гребец на сенокосе —  
6. Жена дяди — 
7. Шест, к которому прикрепляется колодезное ведро - 
8. Жypaвль y кoлoдцa; пpиcпocoблeниe для дocтaвaния вoды - 
9. Hачалo кocьбы – 
10. Кукурузный початок - 
11. Уход из семьи в результате ссоры, размолвки - 
12. Майский жук - 
13. Тюремная камера - 
14. Горячая зола - 
15. Заливной луг –
Заданне 7. Песню на словы Алеся Ставера лічаць адной з песенных візітак Беларусі, а выконвае яе ансамбль “Песняры”. Як называецца гэтая песня? Максімальная колькасць балаў – 1б.

Заданне 8. Запішыце псеўданім аўтара і назву верша, выдадзенага асобнай кнігай у выдавецтве "Мастацкая літаратура" (1983) у перакладзе на восемдзесят дзве мовы свету. Максімальная колькасць балаў – 1б.

Заданне 9. Пра якую часціну мову ідзе гаворка? і запішыце яе граматычныя формы.
Максімальная колькасць балаў – 4 (1 – за названую час-ціну мовы, 3 – за граматычныя формы).Гэтая часціна мовы ўказвае на асобу ці прадмет, якія ўтвараюць дзеянне самастойна, без чыёй-небудзь дапамогі ці ўдзелу.

Заданне 10.  Растлумачце, з якой мэтай ужываюцца прыведзеныя выказванні. Запішыце ўласны варыянт “формулы” для фіксацыі і аднаўлення “гэтага”. 
Чому пінгвіни живуть зимою без своїх фантазій? (укр.); Кот ослу, жирафу, зайке голубые сшил фуфайки (рус.).
Максімальная колькасць балаў – 6.

Заданне 10.  Падбярыце перыфразы да наступных слоў:
неба – …
жаўранак – …
лес –…
бабёр –…
жыццё –…
каханне –…
вайна –…
бульба –…
маладосць –…
старасць –…
радзіма –…
зязюля –…
 трактар - …
пісьменнік - …
Максімальная колькасць балаў – 7.
















Адказы
1. Фігурныя вершы; 
2.Трыялет
3.Серада
4.Міксам Човінбагда -              Максім Багдановіч
Кіртомз Ядлубя -                     Змітрок Бядуля
Бяку Солак -                              Якуб Колас                                                                       
Рімузділа Чівактерак -            Уладзімір Караткевіч
Ксімам Нкат  -                           Максім Танк
Акян Пулака  -                           Янка Купала
Сіваль Кабыў -                            Васіль Быкаў
5. Ігнат Дамейка.
6.1. Жена кузнеца — кавалíха;
2. Участник застолья, званый гость — бясéднік; 
3. Гребец на лодке — вясляр; 
4. Участник свадебного обряда — вясéльнік; 
5. гребец на сенокосе — грабéльнік, 
6. жена дяди — дзядзіна.
7. Шест, к которому прикрепляется колодезное ведро – вочап
8. Жypaвль y кoлoдцa; пpиcпocoблeниe для дocтaвaния вoды – асвер
           9. Hачалo кocьбы – закоски
          10. Кукурузный початок – кіях
          11. Уход из семьи в результате ссоры, размолвки - прочкі
12. Майский жук - хрушч
13. Тюремная камера - цэля
14. Горячая зола - прысак
15. Заливной луг - поплаў
 7. Алесь Ставер “Жураўлі на Палессе ляцяць”
8. Янка Купала “А хто там ідзе?”
9. Гэтаму вызначэнню адпавядае азначальны займеннік сам (сама, само, самі).
Граматычныя формы:
Н. сам само сама
Р. самога самой
Д. самому самой
В. самога само самyю (-y)
Т. самім самой (-ою)
М. (аб) самім самой
10. Вельмі добра сутнасць гэтага задання патлумачыў некалі Л. Дайнека, узгадваючы свае школьныя гады: ≪Памятаецца, у далёкія школьныя гады настаўнік фізікі навучаў нас, як назаўсёды закласці ў падсвядомасць, “зазубрыць”назвы колераў сонечнага спектра. Ён казаў: “Каждый охотник желает знать, где сидит фазан”. (Для тых,у каго не было такіх дасціпных фізікаў-паліглотаў,растлумачу: тут, у гэтым сказе, зашыфраваныя назвы ўсіх колераў: красный, оранжевый, жёлтый, зелёный, голубой, синий, фиолетовый.)
Але ж свядомы чалавек павінен запамінаць вечныя ісціны і на сваёй роднай мове. Па-беларуску ўся гэта шматфарбная вясёлка гучыць так:
чырвоны, аранжавы, жоўты, зялёны, блакітны,сіні, фіялетавы. Успомнілі? Вось вам два сказы… : Чакай атакі жаўнера, заўсёды будзь смелым, фазан. Чакаю апетытных жабак з беларускіх сажалак. Француз≫ (Леанід Дайнека. Герадоцінкі).
11. жаўранак – вясновы госць, срэбны званочак;
лес – зялёнае мора;
бабёр – балотны цясляр;
жыццё – прыемныя пакуты;
каханне – радасць жыцця, сардэчны пажар;
вайна – крывавая завіруха;
бульба – другі хлеб;
маладосць – вясна жыцця, жыццёвы ранак;
старасць – жыццёвая мудрасць;
радзіма – прадзедаў зямля; зямля бацькоў
зязюля – лясная варажбітка, Вястунка год .
Жалезны конь — трактар
Араты і сейбіт літаратурнай нівы — пісьменнік

ФРАЗЕАЛАГІЗМЫ, іх сінонімы

ДЗЕ М АКАР КОЗЫ ПАСЕ. 1. Вельмі далёка (папасці, трапіць і пад.).
 Сін.: за блізкі свет; за дзясятую гару; за свет; за свет вочы; куды крумкач касцей не заносіў; куды макар цялят не ганяў; к чорту на рогі; на край свету

РАЗВОДЗІЦЬ ТАРЫ-БАРЫ. Весці пустыя, непатрэбныя размовы.
 Сін.: араць дарогі; біць язык аб зубы; блынды правіць; гарадзіць плот; званіць у <разбіты> лапаць; круціць вала<за хвост>; ліць ваду; мазоліць язык; малоць языком ; малоць не падсяваючы; мянціць языком; пераліваць з пустога ў парожняе; плесці кашалі з лапцямі; плесці лапці; пляскаць языком;
разводзіць антымоніі; тары-бары <растабары>; таўчы ваду ў ступе (у 2 знач.); тачыць лясы <з кім>; травіць баланду; трапаць языком; часаць язык ; 
	
ЯК М АКАЎ ЦВЕТ. Прыгожы, румяны. 
Сін.: кроў з малаком; хоць вады напіся.

ЯК ГА. Адразу ж, вельмі хутка, імгненна (зрабіць што- н.). 
Сін.: у адзін мах; у адзін міг; у <адзін> момант; у <адну> мінуту; уімгненне вока; у міг вока; у момант вока; як бач; як бачыш (у 1 знач.); як вокам згледзець (у 1 знач.); як слова сказаць; як стой.

НА ЯЦЬ.  Вельмі добра, цудоўна (рабіць што-н.). 
Сін.: будзь-будзь; будзь здароў ; дай бог; дай бог кожнаму ; дзякуй богу ; за маё-маё; за маліну; з бляскам <у 1 знач.); кум каралю<і сват міністру>; люба-дорага; на дзіва ; напоўнае вока; на пяць з плюсам; на славу; на ўсе сто ; разлюлі-маліна ; слава богу; хвала богу; хоць куды.

З вераб’ёў нос - мала, 
Сін.: з жабіны прыгаршчы , з камароў нос, з макава зерне, кропля ў моры;  курам на смех , на жабін скок , на капейку, на макава зерне, на пальцах можна пералічыць;  на панюх табакі , на шэлег ,  <як> кот наплакаў.
